
Eqikkaaneq: llisimatusartut ilinniartitsisullu nunagavissut avataaneersullu
ilarpassuisa nunat killiit avataanniittut ilisimasaat oqaluttuarisaanerallu
pingaarnertut ilisimatusarfigineqartunut ilinniagarineqartunullu naleqgqiullugit
sammineqannginnerusarlutillu atorumanegannginnerusarnerat qangalili
isornartorsiortarsimavaat. Oqaluttuarisaaneq pillugu ilinniartitsinerup
ajornartorsiummut tamatumunnga qanoq aaqqjiissutaaqataasinnaanera
misissuiviginiarlugu allaaserisami matumani ilisimatusartut Issittumi nagavissuusut
aallaavigineqarput. Qanga pisimasut pillugit qanoq ilisimasaqartoqartigineranut
nunasiaataanerup sunniutaanik ilisimatuutut siornatigut
misissorneqarsimasunik atorluaanikkut allaaserisami matumani
siunnersuutigineqarpoq UNESCO-p Piujuartitsilluni Ineriartortitsineq
pillugu llinniartitsinermut (ESD) tunngavissiaa nutaaq 202 |-mi maajimi
saqqummiunneqartoq aallaavigineqassasoq. Allaaserisaq naggaserlugu nunap
inuii sammisatut ilisimatusarfiginagit nunap inuiisa ilisimatusarfigisaannit
ilinniarfiginninnissap pingaaruteqassusia erseqqissarneqarpogq. llisimatusartullu
nunaqavissut ilisimasanik assigiinngitsunik aallerfigisinnaasanut
naapertuilluartumik naligiissumillu pullaveqarnissatsinnut taakkuninngalu
atorluaanissatsinnut iluaqutigisinnaasatsinnik pingaarutilinnik periusissiorsimanerat
erseqgqissarneqarpoq.

Abstract: Many Indigenous and non-Indigenous scholars and educators have long
criticized how non-Western knowledge and histories are actively discriminated
against in mainstream research and education. This article foregrounds
Indigenous scholarship from the Arctic region to explore how history education
can contribute to addressing this issue. By drawing on previous research on
the colonial impact on knowledge about the past, the article proposes a shift in
perspective in light of the new UNESCO Education for Sustainable Development
(ESD) framework introduced in May 2021.The article concludes by pointing out
the value of learning from Indigenous scholarship rather than only studying it as
a separate subject. This is because Indigenous scholars have created important
approaches that can help us achieve fair and equitable access to,and benefit from,
different knowledge resources and systems.

Aallarniut

Issittumi oqaluttuarisaaneq pillugu nunasiaataanerup ilisimasanut sunniutai
pillugit ukiuni kingulliunerusuni ilisimatusarnerit tunngavigalugit
allaaserisami matumani oqaluttuarisaanermik paasinnittaatsit assigiinngitsut
pullaviginissaannut paasinissaannullu atatillugu oqaluttuarisaaneq pillugu
ilinniartitsinermi periarfissaalertartut aporfiusartullu misissuivigineqarput
(Petersen, 1978; Reeploeg, 2021; Segato, 2022). Oqgaluttuarisaaneq

pillugu ilinniartitsinermi nunap inuiisa ilisimasaannik soqutaanngitsutut
imaannaanngippallaartutullu isiginnilluni itigartitsisarnikkut nunasiaatitut
aaqqissuussaaneq aalajangiusimaneqartarpoq (Guha & Spivak, 1988).
Oqaluttuarisaaneq pillugu ilinniartitsisoqartarpoq ilinniarfinniinnaanngitsoq
— aammali katersugaasivinni, allagaateqarfinni, atuagaateqarfinni
oqallinnernilu tamanut ammasuni inuit peqatigiillutik qanga pisimasut
pillugit eqqaamasalikkersaarlutillu ilinniarfigisartagaanni (Ricoeur, 2010).
Sumiifhit assigiinngitsut taakku oqaluttuarisaanerup ilaanik assigiinngitsunik
ingerlatitseqqiiffiusarput (historical narrative). Aamma inuit qanga pisimasut
pillugit eqqaamasaannik paasinnittaasiannillu, oqaluttuarisaanermik
paasinnittaatsimik taaneqartartumik (memory culture), ilusiliiffiusarput.
Oqaluttuarisaanermik paasinnittaatsit taakkua iluanniittarput ilisimasat
ataqatigiissut atugaanerusut nunanit killernit aallaaveqartut. Ilisimasat
ataqatigiissut taakku ilisimasanit nunanit killernit aallaaveqanngitsuninngarnit
saqquminerugajupput akuerineqarnerugajuttarlutillu. Assersuutigalugu
nunani killerni naalagaaffit alliartortillutik ilisimasaminnik siaruarteripput,
aammali ilisimasanik nunanit killernit aallaaveqanngitsunik nungusaallutillu

suusupaginnipput, ilaatigut allakkanik ikuallaallutik nunaqgavissullu
ilitsoqqussaralugit oqaasiinik atuiunnaarsitsillutik (Burke, 2010, n.p.).

Nunap inuii pi/fugit ilinniarnissaq pinnagu nunalli inuiisa ifisimasaannik
ilinniarfiginninnissaq historikerit ilinniartitsisullu pikkoriffigisariaqarluinnagaattut
allaaserisami matumani innersuussutigineqarpoq. Taamaalilluni ileqqutoggat
gimakkiartuaarneqarsinnaapput oqgaluttuarisaanerlu pillugu ilinniartitseriaatsinik
ilinniariaatsinillu naleqqunnerusunik pilersitsisoqarluni.

Tunngavigisaq

UNESCO-p ganittukkut nalunaarusiaani allanngoriartortitsisumik
sulisaaseqarnikkut siunissamik pitsaanerusumik ilusiliitumalluni
oqaluttuarisaanerup oqaluttuarisaanerlu pillugu ilinniartitsinerup
pingaaruteqassusiat erseqgissarneqarpoq. Sulisaatsimut tamatumunnga
ilaapput ganga ullumikkullu naapertuilluanngitsuliornerit misissuivigiumallugit
iliuuseqarfigiumallugillu isummersoqatigiissitsinerit, isummanik
paarlaateqatigiinnerit atassuteqaqatigiissitsinerillu:

[ogaluttuarisaaneq] pilersitsiffiusinnaavoq siunissap iluarsiartorfissatut
takorloorneratigut, ganga ullumikkullu naapertuilluanngitsuliornernik
pilersitseqqiffissatut pinnagu. Ogaluttuarisaanermik suliagariaatsit
taakku isummersoqatigiiffiullutillu paarlaateqatigiifiupput;

periaatsit taakku ilinniartitaaneq aqqutigalugu pilersinneqarput
taamaalillutillu periaatsinut ilinniartitaanerup iluarsiartornissamut

piumasaqaataaffigisaanut tikkuussillutik. (Sriprakash et al., 2020, p. 6)

Tamatuminnga nalunaarusiogataasut ilinniartitaanermik allannguinermut
aallarnisaatissatut kajumissaarutigaat, sulisaatsinik ullumikkut atuuttunik
apeqqusiilluni misissuisarnissamik siuarsaallutik. Ilinniartitsisut
assigiinngitsunik pullaveqarnissamik pingaartitsinissaq, isiginnittaatsinik
assigiinngitsunik naleqqiussinissaq paarlaateqatigiinnissamillu siuarsaanissaq
eqqarsaatiginerusariaqarpaat. Nalunaarusiami siunnersuutigineqarpoq ilisimasat
ataqatigiissut nunanit killerneersut tunngavii apeqquserneqassasut aaqqissuussallu
ajoqutaasut atorunnaarsinneqassasut. Taamatut suleriaaseqartitsiumanermi
suliaqartut tamarmik immikkut nunasiaataanerup nunasiaataajunnaarsaanerullu
nalaanni inissisimaffiimminnik eqqarsaatiginninnissaat pisariaqarpoq (McKenna et
al., 2021, p. 5).

Ilisimatusartut ilinniartitsisullu nunaqgavissut avataaneersullu
ilarpassuisa nunat killiit avataanniittut ilisimasaat oqaluttuarisaanerallu
pingaarnertut ilisimatusarfigineqartunut ilinniagarineqartunullu naleqgiullugit
sammineqannginnerusarlutillu atorumaneqannginnerusarnerat qangalili

isornartorsiortarsimavaat (Berthelsen, 2020; Burke, 2002, 2010; Cutrara, 2018;

Rasmussen, 2002). Ilisimaneqartunik paasinnittaatsitsinnik allannguisoqarnissaa
oqaluttuarisaaneq pillugu ilinniartitsinermik ilisimatusartunit qanittukkut
kajumissaarutigineqarsimavoq. Taakkua aperipput oqaluttuarisaaneq pillugu
ilisimasat suut kulturit assigiinngitsut akornanni paaseqatigiinnissamik
siuarsaanermi pingaarutilittut isigineqarnersut (Chapman, 2021). Taama
aperipput oqaluttuarisaaneq pillugu ilinniartitsinerit qanga pisimasut,

inuit sumiiffiillu pillugit paasissutissiinerinnaanatik aammali isummanik
pigiliutiinnakkanik pullavinnillu illuinnaasiorpalaartunik ersersitsiviusarmata
(Kuokkanen, 2008).

Oqaluttuarisaanerli pillugu ilinniartitsinermi siunertaavoq
naliliisinnaanermik, paasisanik ingerlatitseqqiisinnaanermik, piffissap
ingerlanerani allanngujuitsuusunik allanngornernillu paasinnissinnaanermik,
pissutaasunik sunniutinillu misissueqqissaarsinnaanermik assigiinngitsunillu
isiginnittaaseqartoqarneranik qujamasuutiginnissinnaanermik ilinniartitsinissaq.
Oqaluttuarisaanerilli ilaannut atatillugu allanik ilisimasaqarnermik
akaarinninngitsogarsinnaavoq, nunarsuaq tamaat aallaavigalugu kikkunnillu
tamanik peqataatitsilluni “oqaluttuarisaanermik ilinniartitseriaaserisinnaasavut
ilinniariaaserisinnaasavullu pillugit oqallittogarsinnaagaluartoq” (Cutrara, 2018,
p- 256).

Ogaluttuarisaaneq pillugu ilinniartitsinermik immikkut ilisimasalik
Samantha Cutrara (2018) maluginiaavoq ileqqunik malinneqqissaarluni
eqartumik periaaseqarnikkut oqaluttuarisaaneq pillugu ilinniartitsinermi
politikkimut tunngasut avaqqunniarneqartartut. Taanna isumaqarpoq tamanna
pissutigalugu oqaluttuarisaanermut atatillugu Europamiut eqqoqgissaanngitsumik
ingerlatitseqqiinerinik akerliliinissamik kajumissaarutit malillugit
iliornissaq inuiagatigiillu nunaqavissuusut namminneq oqaluttuassaminnik
ingerlatitseqgiinissamut periarfissinnissaat imaannaannginnerulertartoq.
UNESCO-mit ganittukkut nalunaarusiarineqartumi tamanna
isumaqataaffigineqarpoq siornatigullu imaannaanngitsorsiuutigisimasat—
ilinniarfiit aaqqissuussanik sagquminerusunik nalimmassaanatik
apeqqusiisinnaassutsimik ilinniarfiunissaannik aalajangiusimanninnikkut—
ilinniutiginissaata pingaaruteqassusia erseqqissarneqarluni (Sriprakash et al.,
2020, p. 3). Assersuutigalugu nunap inuiisa oqaluttuarisaaneranni erseqqippoq
taakku politikkikkut nunasiaataanikkulluunniit sunniivigineqarsimasut aammali
isummanut aaqqissuussanullu naalagarsiortitsinissamik siunertagarfiusunut

taakkununnga akiuuttoqarsimasoq (Fjellheim, 2020; Tester & Irniq, 2008).

Oqaluttuarisaaneq pillugu ilinniartitsineq paasisimasaqanngissuserlu

Oqaluttuarisaaneq pillugu ilinniartitsineq ileqquliutiinnakkatut ilisimasanut
ilisimasanillu misissuinermut tunngassutilittut allaatigineqarsinnaavoq
(Cambridge Dictionary, 2022). Oqaluttuarisaaneq pillugu ilinniartitsinermi
ilisimatusarnermilu ilinniarfiit pullavinnik misigisalikkersaarutinillu
assigiinngitsunik ajornaallisaasarput kimikillisaasarlutillusooq, taakku
tunngavissatut pisariitsunngortillugit. Taamatut ajornaallisaaneq nuna
tamakkerlugu ilinniarfinni assigiinngitsuni ilinniartitsinermuttaaq
ajornaallisaataasarpoq (Lennert & Brincker, 2019). Pingaaruteqarluinnarpoq
ileqqut taamatut tunngavissiinermik kinguneqartitsisartut qanga pisimasut
pillugit eqqarsartaatsivut ilanngullugit apeqquserlugit misissuiviginissaat.
Tamanna oqaluttuarisaanermut tunngatillugu piginnaasaqarluarnerulernissamut
oqaluttuarisaanerlu pillugu illuinnarsiunnginnerusumik
assigiinngisitaarnerusumillu paasinnittaaseqarnissamik siuarsaanissamut
iluaqutaasinnaavoq.

Inuiagatigiit nunasiaataasimasut aaqqissuussani inuiagatigiinnilu
aaqqissuussani atassuteqarfinnilu pissaanerup naligiinngitsumik
agguataarneqarfiini inuusut ajornartorsiutigisartagaat ilisimatusartunit
Takussutissiami 1-imi takutinneqarpoq Issittumi innuttaasut nunaqavissortaasa
agguataarneqarnerat, innuttaaqatigiit assigiinngisitaartut Issittumilu tamarmi
taakkua kulturikkut, oqaluttuarisaanikkut naalakkersuinikkullu asseqanngitsumik
imminnut atassuteqarnerat erseqqissarneqarluni.

Pissutsini taama ittuni oqaluttuarisaanermi oqaluttuarisaanerlu pillugu
ilinniartitsinermi pigiliutiinnakkanik eqqarsartaaseqartoqaannanngilaq aammali
eqqarsartaatsit taakku atuupput aaqqissuussat atassuteqarfiillu taakkuninnga
pilersitsisartut aallaaviummata. Ilisimatusartoq Ilisimatusarfimmilu
rektoriusimasoq kalaaleq Robert Petersen (1978, n.p.) “isummat politikkillu
nunasiaataanermit aallaaveqartut Kalaallit Nunaanni suli atuuttut”
pilersinneqarnerannik ingerlateqginneqarnerannillu nalunaarsuisimavoq:

Kalaallit Nunaata oqaluttuarisaanera, historikerinit danskinit
allanneqartoq, uanga inuiaqatima oqaluttuarisaanerattut
taaneqarsinnaanngilaq, tassaavorli oqaluttuarisaaneq Europami
allagaateqarfinneersoq nunasiaatillit atorfilittaannit allataasoq.
Taakkua malittarisassiat aalajangersimasut nunasiaatillit
pisortagarfiinut pingaaruteqartut malillugit allattuipput,
taamaattumillu Kalaallit Nunaata oqaluttuarisaanera

danskit allagaateqarfiinit kinaassusersiunngitsumik
allanneqarsinnaanngilaq. (Petersen, 1978)

Ilisimatusartup Aviaja Egede Lyngep tamanna eqqarsartaatsikkut
nunasiaatiginninnertut, historikerit oqaluttuarisaanerlu pillugu ilinniartitsinerup
isiginnittaatsimik equngasumik ilusileeqataasimanerattut, nassuiarpaa. Lynge
assersuutigalugu nassuiaavoq kalaallit nunasiaataanertik immikkorluinnaq
ittuuneranik, inussiaataaffiunngitsuuneranik nakuuserfiunngitsuuneranillu
ilinniartinneqarsimasut. Pullavik tamanna, danskit oqaluttuarisaanermik
atuakkiaat ilinniartitsisuilu aqqutigalugit ilinniartitsissutigineqgartartoq,
kalaallit ogaluttuarisaanerannik kulturiannillu nutaanerusumik kukkusumik
ingerlatitseqqiinerinnaanani aammali allamik kulturilinnit naleqannginnerusutut
misigilersitseqataasarpoq (Egede Lynge, 2006; Egede Lynge, 2011).
Ilisimatusartut kalaallit allat tamatumunnga tunngatillugu oqaluttuarisaaneq
pillugu ilinniartitsinerup pingaaruteqassusiannik uparuaapput nunasiaataanerup
ilisimasanut ataqatigiissunut pioreersunut sunniutaanik apeqqusiisinnaallunilu
allannguisinnaammat. Taakku imminut naapertuutinngitsunik, paasissutissanik
amigaataasunik aammali nunasiaataanerup issittormiut oqaluttuarisaanerannut
sunniutaanik suli atuuttunik uparuaanissamut periarfissanik maluginiaaqqusipput
(Berthelsen, 2020; Bianco, 2019; Kleist, 2021; Kleist et al., 2023; Vold, 2021a,
2021b).

Kalaallinik pissutsinut nutaanerusunut naleqqussaanerup tungaatigut
ilinniartitaaneq pingaaruteqarlualereerpoq, aammali nunani killerni
naleqartitanit kalaallit pisortatigut ingerlatsiviini naalakkersuisoqarfiinilu
epistemologiinit (ilisimasanik taakkualu ilumuussusiannik teoriinit)
sunnersimaneqarluarpoq (Berthelsen, 2020). Taamaattumik nunani allani
eqqarsartaatsinit sunnertilluinnarnaveersaarumalluni ilisimasaqaleriaatsit
assigiinngitsut ulluinnarni sulianut qanoq ilaanerannik isumaliutiginninnissaq
aaqqiissuusseqqinnissarlu pingaaruteqarpoq (Tester & Irniq, 2008). Nuummi
ilinniarnertuunngorniarfimmi qanittukkut misissuinermi ilinniartitsisut
danskiusut ilinniartullu kalaaliusut kulturikkut assigiinngissutaat
misissuivigineqarput paasineqarlunilu Kalaallit Nunaanni ilinniartitaanerup
aaqqissuussaanera kalaallit kulturiannut ullumikkut naleqqutinngitsoq
(Reimer Olsen, 2021). Misissuinermi erseqqissarneqarpoq assigiinngitsunik
ilisimasaqarnerup attaveqatigeeriaaseqarnerullu kinguneranik
attaveqatigiinnerluttoqartartoq tamannalu kulturit marluk taakkua
paaseqatigiinnginnerannik kinguneqartarluni (Reimer Olsen, 2021).

Assersuutigalugu Naalakkersuisut meeqqat atuarfiinik
aaqgissuusseqqiissutaanni “Atuarfitsialak”-mi siunertarineqarpoq kalaallit
kinaassusiannik nakussatsitsinissaq. Kalaallilli Nunaata inuiisa ilisimasaannik,
piginnaasaannik, naleqartitaannik isiginnittaasiannillu tamakkiisumik
atuinissaq imaannaasimanngilaq naalakkersuisoqarfinni malittarisassiornissaq
ilinniartitsinermi atuutilersitsinissaminngarnit aaqgissuusseqqinnermi

pingaarnerutinneqarmat (Lennert & Brincker, 2019). Innuttaaqatigiinni
aningaasatigullu siumukarumalluni danskit oqaasiinik atuinissaq
pingaaruteqartuarmat silarsuarmut isiginnittaatsinik assigiinngitsunik
atuutilersitsiniarnermi akimmiffeqartuarnera erseqqippoq (Lennert Jensen

et al., 2022). Kalaallit, ingammik qanga pisimasut pillugit, ilisimasaannik
ilinniarfiit ganoq ingerlatitseqqiisoqartarsinnaanersoq ilisimatusaatigalugu
misissuivigineqarnerusariaqarpoq, taakkua ilisimasaannik naliliinermi
nalileeriaatsinik avataaneersunik imaannaanngitsunik atuinani (Egede Lynge,
2011; Olsen & Tharp, 2013; Wyatt & Lyberth, 2011).

Kattukkiartorneq, iluarsartuussineq, allaggiineq aallagqaataaneerinerlu
ilisimatusartut nunaqavissut oqaluttuarisaanermut tunngatillugu
piginnaasaqarlualernissaanni namminnerlu aalajangiisinnaatitaaneranni
pingaaruteqarluinnarput. Oqaluttuarisaanerli pillugu ilinniartitsinermi
nunallu inuiisa ilisimasaasa assigiinngiiaartut ataqatigiinneranni
imaannaanngitsoqarlunilu tamaviaarnartortagarpoq, ingammik
imminut isumaliutiginissamut tunngatillugu. Matuma akuersaarnissaa
pingaaruteqarluinnarpoq: nammineq pigiliutiinnakkanik isumaqarneq
miserratigigaanni tamanna nammineq kulturerisaq kisiat aallaavigalugu
naliliisarlunilu paasinnittaaseqalernermik (etnocentrisme) kinguneqarsinnaavoq
(Petersen, 1978). Nagisimanninneq assigiinngisitsinerlu nunasiaataanermi
ilisimasanut inuunermullu ilaajuartarput oqaluttuarisaanerlu pillugu
eqqarsartaatsimuttaaq sunniuteqartarlutik. Ilisimasat nunanit killernit aallaavillit
nunaqavissunillu aallaaveqartut imaaliallaannaq kattutitinneqarsinnaanngillat
nunasiaataanermi tunngavissat nunap inuiisa ilisimasaannik ataqatigiissunik
atorunnaarsitsissutaanerat akuersaanngikkaanni (Cutrara, 2018).
Oqaluttuarisaaneq pillugu ilisimatusarnermi periaatsinik peqataatitsiviusunik
naligiissunillu pilersitserusukkaanni sunneeqatigiinnerit taakku pillugit
unneqqarissuunissaq pingaaruteqarpoq. Nunap inuiisa matumani pullaviannik
paasinnikkumagaanni akuersaarneqartariaqarpoq ilisimasanik nunap
inuiinit aallaaveqartunik nassuiaariaaseq illuinnaasiortuusoq. Tamanna
nunasiaateqarnermi eqqarsartaatsimik pilersitsiniarneruvoq nunap inuiisa
ilisimasaat nunat killiit tunngavissiaannut tulluarsarniarneqarlutik. Tamanna
nunap inuiisa ilisimasaannik ataqatigiissunik assigiinngisitaartunik
kimikillisaataallunilu sumiginnaaneruvoq (Steeves, 2021).

Oqaluttuarisaaneq pillugu ilinniartitsinermik immikkut
ilisimasallip Samantha Cutrarap (2018) ullumikkut periaaserineqartut
nunaqavissuunngitsunik nunallu inuiinik ilinniartitsinermut taakkualu
ilinniarnerannut ajoqutaanerarpai. Nunap inuiisa atugarisimasaat
misigisimasaallu nunani killerni eqqarsartaatsinit allaanerulluinnartuusut
kukkusumik saqqummiunneqaannaratik aamma oqaluttuarisaaneq pillugu

ilinniartitsissutigineqartunit peerluinnarniarsarineqarput. Paarlattuanilli
ilisimatusartut nunanit avannarlerneersut tamatigoornerusumik
periaaseqartarsimapput. Taakkua miserratiginngilaat ilisimasat nunat
killiit nunaqavissullu ilisimasaasa assigiinngissutaat tassaasut akerleriissutit
avaqqunneqarsinnaanngitsut, ilisimasaqarfittut assigiinngitsutut marluttut
kattutitinneqarsinnaanngitsutut isiginagit (Nordgren, 2019).

Ogqaluttuarisaaneq nunallu inuiisa ilisimasaat

Issittumi nunap inuiisa ilisimasaannik nalunaarsueqqissaarluni gqanittukkut
misissuinermit erserpoq nunat Issittumiittut inuiisa ilisimasaannik
paasinnittaatsit assigiinngitsuusut. Assigiinngissutit taakku piffissamit,
sumiiffinnit, nunap inuiisa iliuusiinit aamma nunasiaatinngornermi
politikkikkullu aningaasaqarnermi allanngoriartornernit sunnigaapput (Egede
Dahl & Tejsner, 2021). Pingaaruteqarpoq akuerissallugu pissaaneqarnikkut
imaannaanngitsumik naligiinngitsoqaraluartoq nunap inuii nunasiaatilinnut
akerliunerminni iliuuseqarsimasut (Subramaniam et al., 2016). Taamaattumik
ilisimatusartut nunaqavissut pissutsini aalajangersimasuinnarni aalajangertarput
ilisimasatik nunani killerni periaatsinut naleqqussarniarlugit. Taama
aalajangertarput ilisimasaqariaatsimikkut nunasiaataaleqginnissartillusooq
pinngitsoortinniarlugu. Tabelimi 1-imi takuneqarsinnaavoq nunani killerni
periaatsit nunallu inuiisa ilisimasaasa sumiifhit ilaanni assigiissuteqarsinnaasartut.

Tabeli I. Our Knowledge and Western Knowledge (McKenna, 2021, p. 5)

Our Knowledge Western Knowledge
Ways of valuing Axiology

Ways of knowing Epistemology
Ways of doing Methodology
Ways of being Ontology

Ilisimasanik paasinnittaatsivut assigiinngisitaartunik ilisimasaqarnissamut
killilersinnaavaatigut ammaavigisinnaallutaluunniit. Oqaluttuarisaanermik
misissueqqissaartarneq (historical thinking) nunani killerni
inuiaqatigiinnik nutaalianik, silarsuarmut isiginnittaatsimit 1500-kkunni
inerjartortortinneqartumit aallaavilinnik, tunngaveqarpoq. Silarsuarmut
isiginnittaaseq tamanna eqqarsartaatsinit assigiinngitsorpassuarnit, nunagavissut
ilisimasaat uppernarsaatillu immikkuualuttortallit — ilaatigut oqaluttuatigut
kingornussarsiat — aqqutigalugit qanga pisimasunik aalajangersaaviusunit
aallagqaammut aallaaveqarpoq. 1700-kkunniilli Europami tunngavissiat
eqarneruleriartorput, malittarisassianik sulisaatsinillu kulturimut,

innuttaaqatigiinnut politikkimullu tunngasunik immikkoortinneqaleriartorlutik.

Tamatuma kinguneranik nunani killerni politikki aallaavigalugu piffissamik
sumiiffinnillu nassuiaariaatsit nutaat pilerput. Taamaalillutillu ilisimasat

ilaat ilaannakunngorpullusooq puiugaalluinnarlutilluunniit, tamannalu

inuit ilisimasaqarnikkut oqaluttuarisaaneranni paasissutissiinissamik
ilisimasanillu siaruarterinissamik amerlanerpaajusunit anguniagarineqartumut
naapertuutinngilaq (Burke, 2010).

Ilisimatusartoq Maoriusoq Linda Tuhiwai Smith (2006) isummanik
imminnut ataqatigiissunik oqaluttuarisaanermik ilisimasanik aallerfissatut
tamatigoortuusorinartutut ilusiliisimasunik qulingiluanik allaatiginnippoq.
Oqaluttuarisaanermi pisimasutut ilisimasat qanoq pisoqarsimasinnaanera
takorloorlugu pisimasunik tulleriaariffiupput, inuit pisimasullu
aalajangersimasut gitiutinneqarlutik. Qanga pisimasunik ilisimanneriaaseq
tamanna suleriaatsimut ‘ajoqutaanngitsumut’ inuit taakkua inuusimanerannut
pisimasullu taakkua pisimanerannut uppernarsaatinik ‘sinneruttunik’
ganga pisimanerat naapertorlugu tulleriiaarilluni katersuiffiusumut ilaavoq
(Smith, 2006, pp. 30-31). Burke (2002) nassuiaavoq qulinik tunngaviusunik
najoqqutassalimmik assingusumik aaqqissuussaqartoq nunat killiit
oqaluttuarisaanermik misissueqqissaariaasiannik ilusiliisimasumik. Taakkunani
ilaatigut pingaartinneqarput pisimasut, siumukarnerit ineriartornerillu
ganga pisimanerat naapertorlugu tulleriiaarinissaq (piffissamik aqutsineq)
kinaassusersiunnginnissamillu anguniagaqarnissaq (misigissuseqannginneq
pigiliutiinnakkanillu isumaqarneq). Aamma taakkunani ‘nunat killiit’
eqqarsartaasiat pingaarnerutinneqarpoq inunnik nunanik sumiiffinnilluunniit
immikkoortitsiffiusartoq (nunat assingi, nunap sumiissusaa). Paasinnittaatsit
taakkua nunani killerni eqqarsartaatsinut sunniuteqarsimanerat erseqgeqaaq.
Assersuutigalugu oqaluttuarisaanermik suliaqariaatsini suiaassuseq
suiaassutsinullu attuumassuteqartut nunasiaateqarnermi eqqarsartaaseq
naapertorlugu nassuiarneqartarput, isummat aalajangersimaqqissaartut
nunap inuiisa kulturiinut atanerarlugit (Jessen Williamson, 2011; Lugones,
2008). Eqqarsartaatsit killiliinerusut taakku paasinnittaatsinik, soorlu suut
uppernarsaatitut akuersaarneqarsinnaanerannik suullu oqaluttuarisaanermi
pingaaruteqarnerannik paasinnittaatsinik, allannguisarputtaaq. Taakkua
kingunerattut isiginnittaaserineqalersut pissutaallutik qanga pisimasunik
ilinniarfiginninniartilluni nunasiaataanermik aallaavilimmik ataqatigiissunik

ilisimasaqalernissaq avaqqukkuminaallivoq (Sriprakash et al., 2020).

Nunasiaataanerup nalaani nunap inuii nunat killiit
oqaluttuarisaanermut isiginnittaasiannut akiuussimagaluarlutik
taamatut isiginnittaaseqartoqarneranut pissutaaqataapput.
‘Oqaluttuassartatta’ allanit oqaluttuarineqarnissaat amerlanertigut

akuerisarsimavarput kingornalu ingerlateqginneqarneranni
avataaniillusooq isiginnittunnguinnarsimalluta. Tamanna
atuartitsinermut akuulluinnarpoq. Atuartitsinermi najoqqutassat
najoqqutassanilu taakkunani ilisimasanut isiginnittaaserineqartut
aqqutigalugit ilinniarfiit siusissukkulli silarsuarmik nunallu
inuiisa silarsuarmi inissisimaffiannik nassuiaaqqippullusooq.

(Smith, 2006, p. 33)

Nunat killiit oqaluttuarisaanermik misissueqqissaariaasiat, Burkep Smithillu
allaatiginninnerattut, isummanik ataqatigiissunik aalajangersimaqqissaartunik
tunngaveqarpoq qangalu pisimasut pillugit ilisimasanik ilanngussiviuneq
ajorluni. Tunngavissani taakkunani sulisaatsit oqaluttuarisaanermik qangalu
pisimasunik assigiinngitsunik paasinnittaaseqarnermut akuersaanngiffiusut
taakkuninnga akuersaarnissaminngarnit pingaarnerutinneqarput. Sulisaatsit
taakku qaammarsaarusussutsimit siumukartitserusussutsimillu pilersinneqartut
maanna ganga pisimasut pillugit ilisimasinnaasatsinnik killiliipput — taamalu
paasisimasaqanngissuseq atuutilerluni.

Peqatigiilluni atorunnaariartortitsineq: Issittumi oqaluttuarisaanermik
paasinnittaatsinik misissueqqissaariaatsinillu misissuineq

inuuneq tassaavorlusooq imaq ineriartorfiujuarlunilu
siuariartorfiujuartoq, naggueqatigiit inuit
alapernaajummerlutillu piginnittaatitaanissartik
noqqaassutigisariaqartussaanngikkaluarpaat.

(Rasmussen, 2002, p. 90)

Nunat killiit Issittumi ilinniartitsinerat naggueqatigiit inuit ilisimasaannut
silarsuarmioqataanerannullu ajortumik sunniuteqarsimavoq. Ilisimasat
naalagaaffiup ilinniartitsineratigut aqunneqarlutillu paasiortorneqarsinnaapput,
ilisimasat tunngavigalugit “politikkikkut aningaasaqarnermik” pilersitsilluni.
Nunap inuii pillugit ilisimasat nunat killiit isiginnittaasiat aqqutigalugu
katersorneqarlutillu immikkoortinneqarlutillu sagqummiunneqarput,

nunap inuiisa ilisimasaat naleqartitaallu pillugit paasisimasaqannginneq
atuuttuartussanngortinneqarluni. (Graugaard, 2016; Jessen Williamson, 2006;
Ohman, 2017; Smith, 2006). Taamaalilluni nunap inuiisa ilisimatusarfigisaannik
teknologiiannillu atornerluisoqartarpoq nunasiaataajunnaarsaanissamut
aningaasaliissuteqartoqannguarnani.

Inuiaassutsikkut atukkat quianaannarput: siullermik,

nammineq inuunitsigut ersersipparput Europamiut imminnut
isiginnittaasiannut avataanit tapersiissutigineqartussatut
pisariagartinneqarluta; aappaatigulli imminut
isiginnittaaserineqartoq tamannarpiaq pissutigalugu Europamiutut
nuimatiginngilagut, alianaannartumillu naammagqutitut
eqqaasitsissutitullu inissisimajuartariaqarluta ... (Arke, 2006, p. 3)

Misissueqqissaarnermi matuma qulaaniittumi misissuivigineqarpoq
ilisimatusartut ilinniarfeqarfiillu paasisimasaqanngissutsimik nunat killiit
oqaluttuarisaanermik misissueqqissaariaasiannit atajuartinneqartumik
apeqqusiisinnaallutillu ajugaaffiginnissinnaanersut. Ilisimatusartut nunaqavissut
erseqqissaapput nunap inuiisa ilisimasaannik atuinermi nunasiaataanermilu
aaqqgissuussanik unammilliinermi ilinniartitsisut suliniuteqartuusut.
Taamaattumik ajornartorsiutinik uparuartuiinnarata oqaluttuarisaaneq pillugu
ilinniartitsinermik qanoq allannguisinnaanerluta eqqarsaatigisariaqarparput.
Nunasiaataanermi eqqarsartaatsip apeqquserneratigut nunani killerni
inuiaqatigiit nutaaliat eqqarsartaasiat pingaarnertut inissisimajunnaarsillugu
atorunnaarsikkiartorsinnaavarput.

Innuttaaqatigiit nunaqavissut eqqaamasaat immikkuullarissuseqartuupput
nunat killiit oqaluttuarisaanermik misissueqgissaarneranni
paatsoorneqarlutilluunniit akueriumaneqarneq ajortut. Paatsoorneqarlutillu
akueriumaneqarneq ajortunut taakkununnga ilaapput piffissamik
kaaviiaartutut isiginninneq najukkamilu avatangiisinut pinngortitanullu
inuunngitsunut ataqatigiissuseqarnissap pingaaruteqassusia.

Taakkununngalu ilaapput inuuffigisami avatangiisinik piffissamillu
gitiutitsineq, aamma nunasiaataanermut akiuunneq nunaqavissullu
ilisimasaannik nungusaaneq. Qanoq siuariartortoqarnissaanik isummat
assigiinngisitaartarnerat allanngorujussuarnerillu nunani killerniittunut
nunallu inuiinut atatillugu oqaluttuarisaanermi piffissap ingerlanerani
pisarsimapput. Tamakku ajornartorsiutitut isigineqaraangata nunap inuiisa
oqaluttuarisaanermik misissueqqissaariaasiat nunat killiit isiginnittaasiat
atorlugu isigineqarsimasarpoq, oqaluttuarisaanermik misissueqqissaariaatsip
immini assigiinngisitsiviunera soqutiginagu. Tamakkua tamarmik imminnut
atassuteqarnerannik paasinnikkaanni pissutsinut piviusunut, ilaatigut nunat

killiit eqqarsartaasiata oqaluttuarisaanerannut isiginnittaatsinut assigiinngitsunut,

ataatsimut isiginnilluni sulianillu tapertariissitsilluni pullaveqartoqarsinnaavoq.

Inerniliineq

Allaaserisami matumani Issittumi inuit qanga pisimasut pillugit eqqaamasaat
paasinnittaasiilu misissuivigineqarput. Allaaserisami oqaluttuarisaaneq
sammisamut siammasinnerusumut oqaluttuarisaanermik paasinnittaatsimut
(memory culture) ilaasutut isigineqarpoq. Eqqarsartaatsit taakku nunasiaatitut
oqaluttuarisaanermit sunnigaasimapput, tamannalu soqutiginninnginnermik,
naligiinngissutsimik akiuuttoqarsimaneranillu paasissutissanik
nungusaasoqarsimaneranik kinguneqarpoq. Allaaserisami naggueqatigiit inuit
kinaassusiannik ilusiliiniarnermi Inuit Traditional Knowledge, Institutions, and
Technologiesip (Inuit Qaujimajatuqangit imaluunniit IQ-tut ilisimaneqartup)
pingaaruteqassusia erseqqissarneqarpoq. IQ-mi kulturikkut inissisimaffik
aalajangersimasoq aallaavigalugu eqqaamasalikkersaarnissaq iliuuseqarnissarlu
pingaartinneqarput, naggueqatigiillu inuit akiuuffissaattut kinaassutsiminnillu
illersuifhissaattut naatsorsuussaavoq. Ilisimatusartut nunaqavissut ilinniarfiginerisigut
takusinnaavarput oqaluttuarisaaneq pillugu ilisimasaqariaatsinik eqqarsartaatsinillu
atuuttunik apeqqusiillunilu allannguiniarnermi oqaluttuarisaaneq pillugu
ilinniartitseriaaseq qanoq pingaaruteqartigisoq. Erseqqissarneqarportaaq
oqaluttuarisaaneq pillugu ilinniartitsineq atorlugu nunaqavissut akornanni
ilinniarfinnilu naapertuilluassutsimik qanoq siuarsaasoqarsinnaanera
kulturikkullu paasinnittaatsip qanoq atuutilerseqginneqarsinnaanera
ilisimatusarfigineqarnerusariaqartut.

Tassa, imaanngilaq nunap inuiisa ilisimasaat nunanilu killerni
ilisimasat eqqgarsartaatsillu ataatsimoortinneqarsinnaanngilluinnartut.
Kattutitinneqarsinnaapput sunneqatigiissinneqarsinnaallutillu taamalu
allanngoriartortuarsinnaallutik. Taamatuttaaq nunani killerni oqaluttuarisaaneq
pillugu eqqarsartaatsit amigarnatillu paasisimasaganngissutsimik
tunngaveqanngillat. Oqaluttuarisaaneq pillugu ilinniartitsisut
ilisimatusartut nunaqavissut ilisimatuutut misissugaannik atuisarnerminnik
iluaqutiginnissinnaapput taamaalillutillu pullavinnik assigiinngitsunik
ammaffiginninnissamik siuarsaasinnaallutik aammattaarlu inuit, uumasut
pinngortitarsuarmilu avatangiisit ataqatigiissusiannik misissuinissamut
ileqqussatigut akisussaaffimmik erseqgissaasinnaallutik. Taamaaliornermikkut
paasinnittaatsinik atugaanerusunik apeqqusiisinnaapput oqaluttuarisaanermullu
oqaluttuarisaanerlu pillugu ilinniartitsinermut pullavimmik
peqataatitsifiunerusumik ataatsimullu isiginniffiusumik pilersitsisinnaallutik.

Plundering the North:A History of Settler Colonialism, Corporate Welfare, and
Food Insecurity. By Kristin Burnett and Travis Hay, University of Manitoba
Press, 2023.

Reviewed by Sara Komarnisky

Northern Indigenous people in what is now Canada have long lamented high
grocery prices and food insecurity, alongside ongoing advocacy to restore
Indigenous food systems and Indigenous food sovereignty. Consider “Feeding
My Family,” a Facebook page and movement started by Eric Joamie and Leesee
Papatsie to draw attention to food prices in northern communities and how
they are preventing northern Indigenous people from living healthy, happy,
and productive lives." In most small and remote northern communities, there is
often only one store in town, and that store is a Northern Store or North Mart.
Community members can supplement with country foods, but that’s only if they
have the knowledge, equipment, and money for gas and supplies to go out on the
land.

Indigenous Peoples in the Canadian North once lived in a context where
the land provided everything that was needed to survive. So why has this changed
so drastically? This book provides some answers to that question: Plundering the
North explores the history of federal food policies for Indigenous people and
the corporate practices that implemented those policies. Its authors argue that
over the last century the state (via the Canadian and territorial governments) has
“manufactured food insecurity and retail monopolies in northern First Nations
and Inuit communities” (3).

Kristen Burnett’s interest in the North West Company (NWC) and how
it came to operate in fly-in Indigenous communities in Northern Ontario was
sparked by an unnamed undergraduate student who wanted to understand the
high cost of food in their Indigenous community in relation to prevalence of
Type 2 diabetes. The price differences the student documented between their
community and Thunder Bay were shocking to Burnett, so even after the student

